
નાવડી ઓવારે 1968થી શરૂ થયેલી સાતમના પૂજનની પરંપરા યથાવત

	 સુરત: આધુનિકતાના ફાઇવ-જી યુગમાં ભલે વિજ્ઞાને ઘણી પ્રગતિ કરી હોય, પરંતુ સુરતીઓની શીતળા સાતમ 
પ્રત્યેની વર્ષો જૂની શ્રદ્ધા અને માન્યતાઓ આજે પણ અકબંધ છે. તાપી નદીના કિનારે નાવડી ઓવારા ખાતે 
છેલ્લા 100 વર્ષથી પણ વધુ સમયથી શીતળા માતાની પૂજાની પરંપરા જીવંત રહી છે, જ્યાં આજે પણ જૂની પેઢીની 
સાથે નવી પેઢીના યુવાનો ભક્તિભાવપૂર્વક પૂજન અર્ચન કરતા જોવા મળે છે. સુરતમાં મુખ્યત્વે બે શીતળા સાતમ 
ઉજવાય છે, પરંતુ મોટાભાગના સુરતીઓ પહેલી સાતમની ઉજવણીને પ્રાધાન્ય આપે છે. શહેરના જુદા જુદા 
વિસ્તારોમાં શીતળા માતાના મંદિરોમાં પૂજા થાય છે, પરંતુ મૂળ સુરતીઓ માટે નાવડી ઓવારાનું મહત્વ અનોખું 
છે. 1968થી નાવડી ઓવારા ખાતે શરૂ થયેલી શીતળા માતાના પૂજનની પરંપરા આજે પણ યથાવત્ રહી છે. આ 
પૂજામાં તાવનો ટાંકો, બરફ, ટીંડોળા-ગલકાના વેલા જેવી પરંપરાગત વસ્તુઓનો ઉપયોગ થાય છે. આ દિવસે 
ખાસ કરીને એક દિવસ પહેલા બનાવેલો ઠંડો ખોરાક આરોગવામાં આવે છે અને ચૂલ્હો કે ગેસ ચાલુ કરવામાં 
આવતો નથી. આ રિવાજ પાછળ વૈજ્ઞાનિક અને સ્વાસ્થ્ય સંબંધિત કારણો પણ જોડાયેલા છે.

અનુસંધાન... પાના છેલ્લાનું

નવા બેંકિંગ સુધારા કાલથી અમલમાં,સહકારી 
બેંકોમાં ડિરેક્ટરનો કાર્યકાળ 10 વર્ષનો રહેશે
1 ઓગસ્ટ 2025 ના 
રોજ અથવા તે પછી 
ચુંટાયેલા અથવા ફરીથી 
ચુંટાયેલા ડિરેક્ટરો નવી 
નિર્ધારિત 10 વર્ષની 
મર્યાદાને આધીન રહેશે
સુરત: કેન્દ્ર સરકારે બેંકિંગ 

કાયદા (સુધારા) અધિનિયમ, 
2025 માં 12 જેટલા સુધારાઓ 
મંજૂર કર્યા છે.2024 માં લોકસભામાં 
આ બિલ મંજૂર થયું હતું એ પછી 
આજે રાજ્યસભામાં આ બિ લ 
મંજૂર થતા સરકારે નવા સુધારાઓ 
આજથી અમલી બનાવ્યા છે.
નવા સુધારાઓમાં સહકારી 

બેંકના ડિરેક્ટરનો સળંગ કાર્યકાળ 
10 વર્ષનો જ રહેશે.1 ઓગસ્ટ 
2025 થી આ જોગવાઈઓ લાગુ 
કરવાના સરકારના નિર્ણયથી દસ 
વર્ષનો વધારાનો કાર્યકાળ પૂર્વવર્તી 
રીતે લાગુ થશે કે સંભવિત રીતે, તે 
અંગેની મૂંઝવણનું પણ નિરાકરણ 
થાય છે. કાનૂની નિષ્ણાતોના 
મતે, કોઈપણ ડિ રેક્ટર જે 1 
ઓગસ્ટ 2025 પહેલા દસ વર્ષનો 
કાર્યકાળ પૂર્ણ કરે છે. તેના પર 
નવી જોગવાઈનો કોઈ પ્રભાવ પડશે 
નહીં અને તેઓ ફરીથી ચ ૂંટણી 
માટે પાત્ર રહી શકે છે. જો કે, 1 
ઓગસ્ટ  2025 ન ા રોજ અથવા 
તે પછી ચૂંટાયેલા અથવા ફરીથી 
ચૂંટાયેલા ડિરેક્ટરો નવી નિર્ધારિત 
10 વર્ષની મર્યાદાને આધીન રહેશે.

સ્કોબાના જોઈન્ટ સેક્રેટરી અને 
પંચશીલ કો. ઓપ.બેંકના ચેરમેન 
મયુર ચૌહાણ એ જણાવ્યું હતું કે, 
કેન્દ્ર સરકારે સહકારી બેંકોને 
મજબૂત બનાવવાની દિ શામાં 12 
ઐતિહાસિક સુધારા કર્યા છે.
સધુારા કાયદાની કલમ 4, 

બેંકિંગ રેગ્યુલશેન એક્ટ, 1949 
ની કલમ 10A મા ંફેરફાર કરે છે. 
ત ે સહકારી બેંકમા ંડિ રેક્ટરના 
કાર્યકાળની હાલની મર્યાદા આઠ 
વર્ષથી વધારીને દસ વર્ષ કરે છે. 
આ સધુારામા ંખાસ કરીન ે“અને 
સહકારી બેંકના કિસ્સામા ંદસ વર્ષ” 
વાક્યનો સમાવશે થાય છે, જ ેસ્પષ્ટ 
કરે છે કે સહકારી બેંકના ડિરેક્ટર 
હવ ેદસ વર્ષ સધુી કાર્ય કરી શકે છે.

એની એક બીજી મહત્વની 
જોગવાઈસ્ટેટ કો. ઓપરેટિવ બેંકના 
ડિરેક્ટર,સેન્ટ્રલ કો.ઓપરેટિવ 
બેંકમાં પણ ડિરેક્ટર બની શકશે.
કે ચ ૂંટણી લડી શકશે.એટલું જ 
નહીં આરબીઆઈ માં ડિ રેક્ટર 
બને તો પણ કો.ઓપરેટિવ બેંકનું 
ડિરેક્ટર પદ ત્યાગવું પડશે નહીં. 
અગાઉ બેન્કનો CRR શુક્રવારથી 
શુક્રવાર 15 દિ વસનો રહેતો હવે 
1 થી 15 તારીખ સ્પષ્ટ જાહેર 
કરી દેવાઈ છે.ચૌહાણ કહે છે કે 
આ સુધારાથી સહકારી બેંકોના 
અનુભવી લોકોની સરકાર ઉપલી 
બેંકોમાં સેવા લેવા માંગે છે.એનાથી 
સહકારી બેંકોના ડિ રેક્ટરોની 
ભાગીદારી વધશે.

બેંક ખાતા અને લોકર માટે હવે 1ને બદલે 4 નોમિની 
નાં નામો આપવાની સુવિધા મળશે: મયૂર ચૌહાણ
સ્કોબાના જોઈન્ટ સેક્રેટરી અને પંચશીલ કો. ઓપ.બેંકના ચેરમેન મયુર 
ચૌહાણ એ જણાવ્યું હતું કે, નવા બેંકિંગ રેગ્યુલેશન એક્ટ મુજબ બેંકોમાં 
હવે એક માત્ર નોમિની ને બદલે ક્રમવાર 4 નોમિની ના નામ ખાતેદાર 
આપી શકશે.એટલું જ નહીં જો ખાતેદાર આકસ્મિક સંજોગોમાં મૃત્યુ પામે 
તો આ 4 નોમિની માટે અગાઉથી ટકાવારી નક્કી કરી હશે.એ મુજબ 
નાણાં પરત મળશે.ખાતેદાર ધારે તો પોતાની પત્ની,બાળકો અને ભાઈના 
નામ પણ આપી શકે છે.એવી જ રીતે બેંક લોકર માટે પણ 4 નામ આપી 
શકે છે.પણ એ નામ લોકર ધારક સાથે સીધા લોહીના સંબંધ ધરાવનાર 
પતિ,પત્ની, દીકરા,દીકરી ના હોવા જોઈએ.ખાસ સંજોગોમાં જ ભાઈનું 
નામ એમાં જોડી શકાશે.આવું કરવા પાછળ સરકારનો આશય ઘણીવાર 
અકસ્માતની ઘટનાઓમાં આંખો પરિવાર મૃત્યુ પામે ત્યારે ખાતેદારના 
નાણાં પરિવારના બીજા સભ્યોના ડિસ્પ્યુટને લીધે પડ્યા રહેતા હતા.એમાં 
હવે ક્લિયરિટી આપી દેવામાં આવી છે. આ ફેરફાર સાથે, તે હવે ચોક્કસ 
ચૂંટાયેલા ડિરેક્ટરો સુધી પણ વિસ્તરે છે, જે RBI સમક્ષ સહકારી બેંકોનું 
વધુ સારું પ્રતિનિધિત્વ સુનિશ્ચિત કરશે.

તહેવારો માટે બાંદ્રા ટર્મિનસથી ઓખા 
અને સાંગાનેર વચ્ચે વિશેષ ટ્રેનો દોડશે
બાંદ્રા-સાંગાનેર 
સુપરફાસ્ટના 7થી 14 
ઓગસ્ટ વચ્ચે ચાર 
ફેરા અને બાંદ્રા-ઓખા 
સ્પેશિયલના 17થી 19 
ઓગસ્ટ વચ્ચે ચાર  
ફેરા રહેશે

સુરત: વસે્ટર્ન રલેવ ેદ્વારા રક્ષાબંધન, 
સ્વતતં્રતા દિવસ અન ેજન્માષ્ટમીના 
તહેવારોન ે ધ્યાનમા ં રાખીન ે બાંદ્રા 
ટર મ્િનસથી ઓખા અન ે સાગંાનરે 
સ ટ્ેશનો વચ્ચે વિશેષ ટ્રેનો દોડાવવાનો 
નિર્ણય લેવાયો છે. વસે્ટર્ન રલેવનેા મખુ્ય 
જનસંપર્ક અધિકારી વિનીત અભિષેકે 
જણાવ્યું કે, મસુાફરોની સુવિધા અને 
તહેવારો દરમિયાન મસુાફરીની 
માગંન ેપહોંચી વળવા માટે બે વિશેષ 
ટ્રેન દોડાવવામા આવશે. જમેા ંબાંદ્રા 
ટર મ્િનસ-ઓખા સ્પેશિયલના 4 
ફેરા અન ે બાદં્રા ટર મ્િનસ-સાગંાનરે 
સુપરફાસ્ટ સ્પેશિયલના 4 ફેરાનો 
સમાવશે થાય છે. બાંદ્રા ટર મ્િનસ-ઓખા 
સ્પેશિયલ ટ્રેન 14 અન ે17 ઓગસ્ટના 
રોજ બાદં્રા ટર મ્િનસથી રાત્રે 9:20 વાગે 
ઉપડશે અન ેબીજા દિવસે સાંજ ે4:45 

વાગ ેઓખા પહોંચશે. તવેી જ રીત,ે 
ઓખા-બાંદ્રા ટર મ્િનસ સ્પેશિયલ ટ્રેન 
16 અન ે19 ઓગસ્ટના રોજ ઓખાથી 
સવાર ે8:20 વાગ ેઉપડશે અન ેબીજા 
દિવસે સવાર ે4:00 વાગ ેબાંદ્રા ટર મ્િનસ 
પહોંચશે. આ ટ્રેન બંન ે દિશામાં 
બોરીવલી, પાલઘર, વાપી, વલસાડ, 
સુરત, ભરૂચ, વડોદરા, આણદં, 
નડિયાદ, અમદાવાદ, વિરમગામ, 
સુરને્દ્રનગર, વાકંાનરે, રાજકોટ, 
જામનગર અન ેદ્વારકા સ ટ્ેશનો પર 
ઉભી રહેશે. બાંદ્રા ટર મ્િનસ-સાગંાનરે 
સુપરફાસ્ટ સ્પેશિયલ ટ્રેન 7 અન ે14 
ઓગસ્ટના રોજ બાદં્રા ટર મ્િનસથી સાંજે 
4:45 વાગ ેઉપડશે અને બીજા દિવસે 
બપોર ે12:30 વાગ ેસાંગાનરે પહોંચશે. 
તવેી જ રીત,ે સાંગાનરે-બાદં્રા ટર મ્િનસ 
સુપરફાસ્ટ સ્પેશિયલ ટ્રેન 8 અન ે15 
ઓગસ્ટના રોજ સાગંાનરેથી સાંજ ે4:50 
વાગ ેઉપડશે અને બીજા દિવસે સવારે 
11:15 વાગ ેબાંદ્રા ટર મ્િનસ પહોંચશે. 
આ ટ્રેન બંન ે દિશામા બોરીવલી, 
પાલઘર, વાપી, વલસાડ, સુરત, ભરૂચ, 
વડોદરા, રતલામ, નાગદા, ચૌમહેલા, 
શામગઢ, ભવાની મડંી, રામગજં મડંી, 
કોટા અન ેસવાઈ માધોપરુ સ ટ્ેશનો પર 
ઉભી રહેશે.

હવે સુરત ડિસ્ટ્રિક્ટ બેંકના પૂર્વ પ્રમુખ 
નરેશ પટેલનું ડિરેક્ટર પદેથી રાજીનામું
પૂર્વ ઉપપ્રમુખ સંદીપ 
દેસાઈ પછી પૂર્વ પ્રમુખ 
નરેશ પટેલે 10 વર્ષ 
સતત ડિરેક્ટર તરીકેની 
મુદત પૂરી થાય એ પૂર્વે 
રાજીનામું આપી ચૂંટણી 
લડવાનો માર્ગ ખુલ્લો 
રાખ્યો
સુરત શહેર જિલ્લાની 5 
સહકારી બેંકોના 10 વર્ષ 
જૂના હોદ્દેદારો, ડિરેક્ટર્સ 
અંગે જિલ્લા રજિસ્ટ્રારે 
અહેવાલ માંગ્યા બાદ 
ગતિવિધિ તેજ

સુરત: ભારત સરકારનાં લો એન્ડ 
જસ્ટીસ વિભાગના ૧૫/૦૪/૨૦૨૫ના 
રોજના THE BANKING LAWS 
(AMEDMENT) AVT 2025 
NO.16 ઑફ 2025ના અમલીકરણ 
બાબતે જિલ્લા રજિસ્ટ્રાર સહકારી 
મંડળીઓ સુરતને મળેલી સૂચના 
મુજબ સુરતની 5 સહકારી બેંકો પાસે 
હકીકતલક્ષી એહવાલ માંગવામાં 
આવ્યો હતો. આ ઘટનાક્રમ પછી 
કાયદાકીય જોગવાઈ મુજબ 10 વર્ષની 
મુદતથી જે ડિરેક્ટર હોય તેઓને દૂર 
કરવાની પ્રક્રિયા શરૂ થાય એ પહેલા 
ધી સુરત ડિસ્ટ્રિક કો.ઓપરેટિવ 
બેંકના ચોર્યાસી બેઠકના ડિરેકટર 
અને ધારાસભ્ય સંદિપ દેસાઈ પછી 
ગઈકાલે બેંકના પૂર્વ પ્રમુખ અને 
ડિરેક્ટર નરેશભાઈ ભીખાભાઇ 
પટેલ (બુટવાડા વાલોડ)એ ડિરેક્ટર 
પદેથી રાજીનામુ આપી દીધું હતું. 
સંદિપ દેસાઈ પછી નરેશ પટેલ બીજા 
ડિરેકટર છે જેમણે 10 વર્ષ સતત 

ડિરેક્ટર તરીકેની મુદત પૂરી થાય એ 
પૂર્વે રાજીનામું આપી બેંકની આગામી 
ચૂંટણી લડવાનો માર્ગ ખુલ્લો રાખ્યો 
છે. 

29 જુલાઈએ સુડીકો. બેંકના 
એમડી. મહાવીરસિંહ ચૌહાણને તેમણે 
રાજીનામું મોકલી આપ્યું હોવાનું 
સૂત્રોએ જણાવ્યું હતું. સુડીકો. બેંકના 
તત્કાલિન પ્રમુખ તરીકે નરેશભાઈ 
પટેલ અને ઉપપ્રમુખ તરીકે અઢી 
અઢી વર્ષની બે ટર્મમાં સુડીકો. બેંકની 
શાખાઓ વધારી 116 કરી હતી. 
એટીએમની સંખ્યા જ્યાં માત્ર 2 
હતી, એ સંખ્યા પણ 100થી વધુ કરી 
હતી. બેન્કનો કુલ બિઝનેસ 11,000 
કરોડ ઉપર પહોંચાડ્યો હતો, એ આજે 
14,500 કરોડથી વધુ છે અને 13.50 
લાખ બેંકના ગ્રાહકો છે.

ચર્ચા એવી છે કે, સુરત શહેર 
જિલ્લાની 5 સહકારી બેંકોના 10 વર્ષ 
જૂના હોદ્દેદારો, ડિરેક્ટર્સ અંગે જિલ્લા 
રજીસ્ટ્રારે અહેવાલ માંગ્યો હતો, એ 
પછી ગતિવિધિ વધી છે. સંદિપ દેસાઈ 
પછી સુડીકો.બેંકના વર્તમાન ઉપપ્રમુખ 
સુનિલ પટેલ, દિલીપ પાટીલ અને 
કિરીટ ગંગારામ પણ રાજીનામું આપે 
એવી શક્યતા છે.

જિલ્લાના સહકારી આગેવાન અને 
પ્રદેશ કોંગ્રેસ મહામંત્રી દર્શન નાયકની 
ફરિયાદને પગલે જિલ્લા રજિસ્ટ્રારે 5 
સહકારી બેંકના GM, MD પાસે 
હકીકતલક્ષી અહેવાલ મંગાવ્યો છે. 
જિલ્લા રજીસ્ટ્રારને મળેલી ફરિયાદને 
આધારે સુરત મર્કન્ટાઈલ કો. ઓ. બેંક 
લિ., ધી સુરત ડિસ્ટ્રિકટ કો. ઓપ. 
બેંક લિમીટેડ, ધી પંચશીલ મર્કન્ટાઈલ 
કો. ઓ. બેંક લિમીટેડ, ધી પ્રાઇમ કો. 
ઓ. બેંક લિમીટેડ અને ધી વરાછા કો. 
ઓ. બેંક લિમીટેડના હોદ્દેદારો અને 
ડિરેક્ટર્સ કેટલા વર્ષથી કાર્યરત છે, 
એનો અહેવાલ મંગાવ્યો છે.

તેલ-ખાંડથી થતા નુકસાન અંગેના ચેતવણી બોર્ડ 
હવે કોલેજો, યુનિવર્સિટીઓમાં પણ ફરજિયાત

રાજ્યના ઉચ્ચ શિક્ષણ 
વિભાગના સ્પષ્ટ આદેશ

સુરત: શાળાઓ પછી હવ ેરાજ્યની 
કોલેજો અન ેયનુિવર્સિટીઓમા ં પણ 
વધ ુખાંડ અને તલેથી નકુસાની અંગ ે
ચતેવણી આપતા “ઓઈલ અન ેસુગર 
બોર્ડ” ફરજિયાત રીત ેલગાવવા માટે 
શિક્ષણ વિભાગ ેસ્પષ્ટ આદશે કર્યો છે. 

શિક્ષણ વિભાગ દ્વારા હાલમા 
જ સમગ્ર ઉચ્ચ શિક્ષણ ક્ષેત્રે 

આંદોલનાત્મક પહેલ હેઠળ આ આદેશ 
બહાર પાડવામા આવ્યો છે. અગાઉ 
દેશવ્યાપી “ફિટ ઈન્ડિયા” અભિયાન 
અંતર્ગત તમામ શાળાઓમાં આવા 
બોર્ડ લગાવવામાં આવ્યા હતા. 
હવે કોલેજો અને યુનિવર્સિટીઓમાં 
પણ આરોગ્ય જાગૃતિ લાવવાનો 
પ્રયાસ છે. ગુજરાતના ઉચ્ચ શિક્ષણ 
વિભાગના આદેશ અનુસાર, તમામ 
શાસકીય અને અનુદાનિત કોલેજો 
તથા યુનિવર્સિટીઓમાં કોમન 

જગ્યાઓ – લોબી, કૅન્ટિન, લિફ્ટ 
સામે, સીડી પાસે – જેવી જગ્યાઓ 
પર “ઓઈલ અને સુગરથી થતી 
તકલીફો” અંગે ચેતવનારા પોસ્ટર 
અથવા ડિજિટલ બોર્ડ લગાવવાના 
રહેશે. ખાસ ધ્યાન રાખવાનું રહેશે કે 
બોર્ડ પર આવો સ્પષ્ટ સંદેશ રહે. તે 
ઉપરાંત, કોલેજોની સ્ટેશનરી જેવી કે 
લેટરહેડ, કવર, નોટપેડ અને ફોલ્ડર 
વગેરે પર પણ આરોગ્યસંબંધિત 
મેસેજ ઉમેરવાનો રહેશે.

સોસાયટીના હોલમાં...
ઉભી કરી છે. ગઈકાલે જિલ્લા 

કલેક્ટર કચેરીના સભાખંડમાં જિલ્લા 

ચૂંટણી અધિકારી ડો. સૌરભ પારધીના 
અધ્યક્ષસ્થાને રાજકીય પક્ષોના 
પ્રતિનિધિઓ સાથે મતદારયાદી અને 
મતદાન મથક મામલે બેઠક યોજાઇ 
હતી. સુરત જિલ્લા ચૂંટણી તંત્ર દ્વારા 

ચાલી રહેલી સતત મતદાર યાદી 
સુધારણા ઝુંબેશને લઈને મતદારોની 
સંખ્યા સતત વધી રહી છે. નવા 
મતદારો જોડાવા સાથે મતદાર 
યાદીમા પણ અનેક ફેરફારો જોવા 
મળે છે. સુરત જિલ્લામાં અત્યાર સુધી 
મતદાન મથકોની સંખ્યા 4573 હતી, 
પરંતુ ઇલેકશન કમિશને હવે પ્રત્યેક 
મતદાન મથકમાં 1500ને બદલે 1200 
મતદાર રાખવા સૂચના આપી હતી. 
ઇલેકશને કમિશનની આ સૂચનાને 
પગલે સુરત શહેર અને જિલ્લામાં 
16 વિધાનસભા વિસ્તારમાં મતદાર 
યાદીમાંથી મતદારોની સંખ્યા મેળવી 
નવા મતદાન મથક ઉભા કરવા 
સહિતની વિચારણા થઇ હતી. દરેક 
રાજકીય પક્ષોને મતદાર યાદી સહિત 
મતદાન મથકોની વિગતો પણ પૂરી 
પાડવામાં આવી હતી. તે જોતા હવે 
સુરત શહેર અને જિલ્લામાં કુલ 5194 
મતદાન મથક કાર્યરત રહેશે. 

ઉલ્લેખનીય છે કે મતદારોની 1200 
સંખ્યાના ક્રાયટેરિયાને જોતા આ 
વરસે 657 નવા મતદાન મથકોનો 
ઉમેરો થયો છે. મતદાન મથકો ઉપર 
લાંબીલચક લાઇનો નહીં લાગે અને 

લોકોને મતદાન કેન્દ્ર સુધી પહોચવામાં 
સરળતા રહે તે માટે ઇલેકશન 
કમિશને અનોખો નિર્ણય કર્યો છે. 
આ વખતે ખાનગી મકાનો, શાળાઓ 
કે સંસ્થાઓનો પણ મતદાન મથકો 
તરીકે ઉપયોગ કરવાની વિચારણા 
હાથ ધરવામાં આવી છે. પરંતુ આ 
નિર્ણયની નગેટિવ ઇફેકટ જોઈએ તો 
જે તે રાજકીય પક્ષના પ્રભુત્વ ધરાવતા 
વિસ્તારોમાં બોગસ મતદાન થવાની 
સંભાવના નકારી શકાય નહીં. જિલ્લા 
ચૂંટણી અધિકારીએ જણાવ્યું હતું કે 
દરેક મતદાર સરળતાથી અને અનુકૂળ 
રીતે મતદાન કરી શકે તે માટે નવી 
યોજનાઓ અમલમાં લાવવામા 
આવી રહી છે. આવી વ્યવસ્થાથી 
લોકશાહીનો તહેવાર વધુ વ્યાપક 
અને સર્વસમાવેશક બનવામાં સહાયક 
બનશે.

બે પુત્રને...
 છે. આ ઘટનાથી સમગ્ર શહેરમાં 
શોકનું મોજું ફરી વળ્યું છે.
પ્રાપ્ત માહિતી અનુસાર મૂળ 
સાબરકાંઠા જિલ્લાના વિજયનગર 
તાલુકાના ચિઠોડા ગામના વતની 
અને હાલ અઠવાલાઈન્સ ચોપાટીની 

સામે જિલ્લા પંચાયત ક્વાટર્સમાં 
રહેતા 41 વર્ષીય અલ્પેશભાઈ 
કાંતિભાઈ સોલંકી ડિંડોલીની મેરી 
માતા સ્કૂલમાં પીટી શિક્ષક તરીકે 
ફરજ બજાવતા હતા. તેમની પત્ની 
જિલ્લા પંચાયતના શિક્ષણ વિભાગમાં 
સિનિયર ક્લાર્ક તરીકે નોકરી કરે 
છે. ગુરુવારે બપોરે અલ્પેશભાઈએ 
પોતાના બંને પુત્ર ક્રીશીવ અને 
કર્નિશને ઝેરી પદાર્થ આપ્યો 
હતો, જેના કારણે બંને બાળકોનું 
ઘટનાસ્થળે જ મોત નીપજ્યું હતું. 
બાદમાં અલ્પેશભાઈએ ઘરમાં ફાંસો 
ખાઈ આપઘાત કરી લીધો હતો. 
જ્યારે ઘટના સામે આવી, ત્યારે 
બંને બાળકો બેડ પર મૃત હાલતમાં, 
જ્યારે અલ્પેશભાઈ ફાંસો ખાધેલી 
હાલતમાં મળ્યા હતા.

લસકાણામાં 7...
ત્યારબાદ તેમણે બીજા લગ્ન 

કર્યા હતા, પરંતુ આ લગ્ન સફળ 
ન રહેતાં તેઓ પિયર પરત આવી 
ગયા હતા.
ગતરોજ સવારે ન યનાબેન 

પોતાના પુત્રને તાવની સારવાર 
માટે દવાખાને લઈ જવાનું કહીને 
ઘરેથી નીકળ્યા હતા. સાંજ સુધીમાં 

ઘરે પરત ન ફરતાં પરિવારજનોએ 
શોધખોળ શરૂ કરી હતી. દરમિયાન, 
નયનાબેનના મિત્રો એ તેમને જાણ 
કરી કે તેમણે પાસોદરા રોડ ખાતે 
મામાદેવ મંદિર પાસે પોતાના પુત્રને 
ઝેરી દવા પીવડાવી પોતે પણ પી લીધી 
છે. પરિવારજનો રાત્રે 9 વાગ્યાની 
આસપાસ ઘટનાસ્થળે પહોંચ્યા, જ્યાં 
નયનાબેન બેભાન હાલતમાં મળ્યા, 
જ્યારે તેમનો પુત્ર તેમની પાસે બેઠેલો 
હતો.
નયનાબેન  અને તેમના પુત્રને 

તાત્કાલિક ખાનગી હોસ્પિટલમાં 
ખસેડવામાં આવ્યા  હતા. 
નયનાબેનની હાલત ગંભીર હોવાથી 
તેમને વધુ સારવાર માટે નવી સિવિલ 
હોસ્પિટલમાં દાખલ કરવામાં આવ્યા 
હતા, જ્યાં આજે સવારે તેમનું મોત 
નીપજ્યું હતું. જ્યારે તેમના પુત્રની 
ખાનગી હોસ્પિટલમાં સારવાર ચાલી 
રહી છે.
લસકાણા પોલીસે ઘટનાની જાણ 

થતાં પરિવારજનોના નિવેદનો 
નોંધીને પોસ્ટમોર્ટમની કાર્યવાહી 
હાથ ધરી છે. પરિવારજનોના 
જણાવ્યા  મુજબ, ન યનાબેનના 

આપઘાતનું કોઈ ચોક્કસ કારણ હાલ 
સામે આવ્યું નથી. લસકાણા પોલીસ 
આ મામલે વધુ તપાસ કરી રહી છે.

દીકરાએ કહ્યું,...
દીકરો તેની પાસે બેઠેલો હતો. 
બંનેને હોસ્પિટલ લઈ જતા સમયે 
દીકરાએ પણ ઊલટીઓ કરતાં તેના 
પરિવારજનોએ પૂછ્યું હતું કે તને શું 
થયું છે? ત્યારે દીકરાએ જણાવ્યું હતું 
કે મમ્મીએ મને દૂધમાં ભેળવીને ઝેરી 
દવા પીવડાવી હતી અને ત્યારબાદ 
તેણે પોતે પણ પી લીધી હતી.

ગુજરાત ગેસ...
મળી લગભગ 12 લાખ CNG 

વાહનો છે.જેમાં 4 લાખ CNG 
ઓટોરિક્ષા અને લગભગ 6 લાખ 
ફોર-વ્હીલરનો સમાવેશ થાય છે. 
FDODO યોજનાથી ચ ાલુ વર્ષના 
અંત સુધીમાં  200થી વધુ નવા CNG 
સ્ટેશન શરૂ કરવાનું ગુજરાત ગેસનું 
આયોજન ચ ાલી ક રહ્યું  છે.જેમાં 
સુરત સહિત દક્ષિણ ગુજરાતમાં 
નવા CNG સ્ટેશન  શરૂ કરવામાં 
આવશે, એવું નોંધવામાં આવ્યું છે 
કે 2019થી 2022ની વચ્ચે CNGથી 
ચાલતા પેસેન્જર વ્હીકલ્સના 

વેચાણમાં 310 ટકાનો વધારો જોવા 
મળ્યો છે. ભારતમાં CNG  ગેસના 
ભાવ આંતરરાષ્ટ્રીય ગેસના ભાવ 
આધારિત છે, જે રશિયા, યુનાઇટેડ 
સ્ટેટ્સ ઑફ અમેરિકા અને ઓપેક 
(પેટ્રોલિયમ નિકાસ કરનારા દેશોનું 
સંગઠન) સહિત કેટલાક વિ દેશી 
દેશોમાં પુષ્કળ પ્રમાણમાં ઉપલબ્ધ 
છે.”

નર્મદામાં આવક...
છે. નદી તળ વિદ્યુત મથક 
(R.B.P.H) નાં ૦૫ મશીનો અને 
સરદાર સરોવર બંધનાં દરવાજાના- 
સંચાલનને કારણે નર્મદા નદીમાં કુલ 
૮૬,૦૦૦ (૩૬,૦૦૦+ ૫૦,૦૦૦) 
કયુસેક પાણી છોડવામાં આવશે.

આથી સરદાર સરોવર બંધનાં 
નીચાણવાળા વિસ્તારોમાં કોઈ 
દુર્ઘટના કે જાનહાની ના થાય તે માટે 
સાવચેતી રાખવા અનુરોધ કરવામાં 
આવ્યો છે.

ડભોઇ તાલુકાના...
ગામ ના તલાટી ઓ ને ગામ માં 
રહેવા જણાવ્યું છે ડભોઇ ની સાથે 
શિનોર તાલુકાના કાંઠા ના ગામો ને 
પણ એલર્ટ કરાયા છે.

નવી મતદાર યાદી મુજબ મતદારોની સંખ્યા
વિધાનસભા	 પુરૂષ	 મહિલા	 કુલ
ઓલપાડ	 2,46,701	 2,19,066	 4,65,774
માંગરોળ	 1,16,681	 1,14,049	 2,30,733
માંડવી	 1,20,286	 1,26,748	 2,47,034
કામરેજ	 3,04,861	 2,58,501	 5,63,364
સુરત ઇસ્ટ	 1,09,167	 1,06,472	 2,15,686
સુરત નોર્થ	 83,464	 74,751	 1,58,225
વરાછા	 1,16,480	 91,490	 2,07,977
કરંજ	 92,595	 69,628	 1,62,229
લિંબાયત	 1,71,656	 1,38,562	 3,10,237
ઉધના	 1,53,629	 1,14,504	 2,68,152
મજુરા	 1,53,517	 1,29,522	 2,83,050
કતારગામ	 1,76,525	 1,47,499	 3,24,025
સુરત વેસ્ટ	 1,34,257	 1,30,022	 2,64,281
ચોર્યાસી	 3,37,679	 2,64,686	 6,02,401
બારડોલી	 1,49,082	 1,38,881	 2,87,971
મહુવા	 1,11,883	 1,18,910	 2,30,793
કુલ	 25,78,463	 22,43,291	 48,21,932

ઉધના ત્રણ રસ્તા પર મનપાનું 
લટકતું બોર્ડ ફાયર દ્વારા ઉતારાયું

સુરત: શહેરમા ં ઘણી જગ્યાએ 
જોખમી રીત ે સાઈન બોર્ડ, અન્ય 
બોર્ડ લગાવી દવેાયા ં છે. સુરત 
મહાનગરપાલિકાનુ ંએક બોર્ડ જોખમી 
રીત ે લટકતુ ં હોવાથી સ્થાનિક દ્વારા 
આ અંગનેી જાણ ફાયર વિભાગને 
કરાઈ હતી. શહેરના ઉધના વિસ્તારમાં 

ઉધના ત્રણ રસ્તા ઉડીપી હોટલ પાસે 
મનપાનુ ં બોર્ડ જોખમી રીત ે લટકતું 
હતુ.ં આ બોર્ડ ગમ ેત્યાર ેપડી શકે તવેી 
હાલતમા હોવાથી તાત્કાલિક ફાયર 
વિભાગમા ંજાણ કરાતા ંફાયરની ટીમ 
સ્થળ પર પહોંચી હતી અન ેઆ બોર્ડને 
સલામત રીત ેઉતારી લેવાયુ ંહતુ.ં

ભાગળની મહાલક્ષ્મી જ્વેલર્સના સંચાલકોએ મિનિ 
બજારના લેબગ્રોન વેપારીના 6 કરોડના હીરા હડપ કર્યા
શરૂઆતમાં સમયસર 
પેમેન્ટ ચૂકવી વિશ્વાસ 
કેળવી 6.35 કરોડના 
હીરા ખરીદ્યા અને 34 
લાખનું પેમેન્ટ કરી 
ઓફિસ-ફોન બંધ કરી 
પલાયન થઈ ગયા
સુરત: સુરત અને બેંગલોરના 

ઠગ હીરા વેપારીઓએ સમયસર 
પેમેન્ટ ચૂકવી આપવાના બહાને 
વરાછા મીની બજારના લેબગ્રોન 
ડાયમંડના વેપારીના 6.01 
કરોડના હીરા હડપ કરી જતા 
મામલો ક્રાઈમ બ્રાન્ચ  સુધી 
પહોંચ્યો છે. 
પોલીસ સૂત્રો  દ્વારા પ્રા પ્ત 

માહિતી મુજબ સુદામા ચ ોકની 
સર્જન  સોસાયટીમાં રહેતા 38 
વર્ષીય કલ્પેશભાઈ કનુભાઈ 
મોણપરા વરાછા મીની બજાર 
ખાતે RAINBOW GEMS અને 
IRIS GROWN DIAMONDS 
નામની ભાગીદારી પેઢીઓ 

ચલાવે છે. 2023માં હીરા 
દલાલ તુષારભાઈ માંગુકીયા 
મારફતે ભાગળ પારસી શેરીની 
મહાલક્ષ્મી જવેલર્સના ભાગીદાર 
રાજીવભાઈ મહિડા (રહે. લિ બર્ટી 
એપાર્ટમેન્ટ, ઘોડદોડ રોડ) સાથે 
તેમની ઓળખાણ થઈ હતી. 
રાજીવભાઈએ તેમની બેંગલોર 
સ્થિત મહાલક્ષ્મી  જવેલર્સ 
શોરૂમ માટ ે લેબગ્રોન ડાયમંડની 
જરૂરિયાત હોવાનું જણાવ્યું  હતું, 
જેના પ્રોપ્રા ઈટર દિ લીપભાઈ 
અણઘણ (રહે. ધર્મારયાસ્વામી 
મંદિર, શેરી નગર પેઠ, બેંગલોર) 
છે. અગાઉ 2023માં રૂ.25.88 
લાખના માલનું વેચાણ થયંુ હતું, 
જેનું પેમેન્ટ  સમયસર ચ કવાયુ ં
હતું, જેના કારણે કપલેશભાઈને 
વિશ્વાસ બેઠો હતો.
જુલાઈ 2023માં રાજીવભાઈએ 

45થી 60 દિવસમાં પેમેન્ટ કરવાની 
ખાતરી આપી, કલ્પેશભાઈ 
પાસેથી RAINBOW GEMS 
પેઢીમાંથી 19/07/2023થી 
02/10/2023 દરમિયાન 
રૂ.3.53 કરોડનો માલ અને 

IRIS GROWN DIAMONDS 
પેઢીમાંથી 06/06/2023થી 
07/02/2024 દરમિયાન રૂ.2.83 
કરોડનો માલ ખરીદ્યો હતો. આ 
માલની ડિલિ વરી રાજીવભાઈની 
સુરતની ઓફિસે કરવામાં આવી 
હતી અને તેમણે મહાલક્ષ્મી 
જવેલર્સના નામે બિ લો પર સહી-
સિક્કા કર્યા હતા.
જો કે, કુલ રૂ.6.35 કરોડના 

માલના બદલામાં માત્ર રૂ.34 
લાખનું ચ કવ્યું  અને બાકીની 
રૂ.6.01 કરોડની રકમ ચૂકવવામાં 
આવી નથી. પેમેન્ટ માટે વારંવાર 
ઉઘરાણી કરવા છતાં રાજીવભાઈ 
અને દિ લીપભાઈએ વાયદા કર્યા 
અને પાછળથી તેમની ઓફિસ 
અને ફોન  બંધ કરી દીધા હતા. 
જેથી કલ્પેશભાઈ મામલાને 
પોલીસ કમિશનર સુધી લઈ ગયા 
હતા. પોલીસ કમિશનરે સમગ્ર 
મામલે ઇકો સેલને તપાસ સોંપતા 
ઇકો સેલે દિ લીપ અણઘણ અને 
રાવજી મહિડા વિરુદ્ધ 6 કરોડની 
છેતરપિંડીનો ગુનો ન ોંધી વધુ 
તપાસ શરૂ કરી છે.

ભારત પર 25% ટેરિફ ઉદ્યોગો માટે ભૂકંપ સમાન

અમેરિકાના ટેરિફથી સુરતના ટેક્સટાઈલ, કેમિકલ ફાર્મા 
અને જેમ્સ એન્ડ જ્વેલરી ઉદ્યોગને વ્યાપક અસર થશે

25% ટેરિફથી 12% 
ટેક્સટાઇલનો એક્સપોર્ટ 
ઘટવાની શક્યતા, સૌથી 
વધુ અસર સુરતના 
MMF આધારિત કાપડ 
ઉદ્યોગ પર પડશે: નિખિલ 
મદ્રાસી

સુરતઃ અમેરિકાના રાષ્ટ્રપતિ 
ડોનાલ્ડ ટ્રમ્પ દ્વારા ગતરોજ ભારત 
પર 25% ટેરિફ તથા પેનલ્ટીની 
જાહેરાત કરવામાં આવી છે. આ 
જાહેરાત બાદ અમેરિકા દ્વારા હાલમાં 
કોઈપણ સાઉથ એશિયન દેશો પર 
લગાવવામાં આવેલા ટેરિફમાં સૌથી 
વધુ ટેરિફ ભારત પર લગાવવામા 
આવ્યો છે. જેની સીધી અસર ભારતની 
ઇકોનોમીને તથા ખાસ કરીને સુરતથી 
ટેક્સટાઇલ, ડાયમંડ તથા જેમ્સ એન્ડ 
જ્વેલરીના એક્સપોર્ટ પર થશે.

ધી સધર્ન ગુજરાત ચેમ્બર ઓફ 
કોમર્સ એન્ડ ઇન્ડસ્ટ્રીના પ્રમુખ 
નિખિલ મદ્રાસીએ જણાવ્યું હતું 
કે, વર્ષ ર૦ર૪–રપમાં ભારતથી 
અમેરિકા ખાતે ૮૬.પ૧ બિલિયન 
યુએસ ડોલરનો કુલ એક્સપોર્ટ 
થયો હતો. ગત વર્ષે જ ભારતથી 
અમેરિકામાં થતા કુલ એક્સપોર્ટમાં 
૧૧.પ૦ ટકાનો વધારો પણ નોંધાયો 
હતો. જો કે, ગઇકાલે અમેરિકા 
દ્વારા ભારત પર રપ% ટેરિફ તથા 
પેનલ્ટીની જાહેરાતને કારણે ભારતથી 
અમેરિકા ખાતે થતા એક્સપોર્ટ પર 
તેની સીધી અસર પડવાની છે. 
અમેરિકાના ટેરિફને કારણે ભારતનો 
કુલ જીડીપી વિકાસ દર અડધો ટકા 
ઘટવાની સંભાવના હાલમા જણાઇ 
રહી છે.

એક રિસર્ચ અનુસાર અમેરિકા દ્વારા 
ભારત પર રપ% ટેરિફની જાહેરાતને 
પગલે ભારતથી ઓછામાં ઓછું 
૧ર ટકા ટેક્સટાઇલનું એક્સપોર્ટ 
ઘટવાની શકયતા છે. ટેક્સટાઇલ 
ક્ષેત્રે અંદાજિત ૧.પ બિલિયન 
યુએસ ડોલરનું એક્સપોર્ટ ઘટવાની 
શક્યતા છે, જેમા સૌથી મોટી અસર 
એમએમએફ ટેક્સટાઇલને થશે. 
સુરત ટેક્સટાઇલ ક્ષેત્રે એમએમએફ 
ટેક્સટાઇલનું હબ ગણાય છે ત્યારે 
તેની સુરતને સીધી અસર થશે.

ટેરિફને કારણે સ્થાનિક લેવલ લાખો લોકોની 
રોજગારી પર પણ અસર વર્તાશે: અશોક જીરાવાલા
ચેમ્બરના ઉપપ્રમુખ અશોક જીરાવાલાએ જણાવ્યું હતું કે, સુરતમાં આશરે ૩પ 
હજાર વિવર્સ, ૩પ૦ ડાઇગ એન્ડ પ્રિન્ ટિંગ મિ લ ધરાવનાર ઉદ્યોગકારો, ર૦૦ 
નીટર્સ, પ૦ ટેક્સ્ચ્યુરાઇઝર્સ, ૧૦ સ્પીનર્સ અને લાખોની સંખ્યામાં ટ્રેડર્સ ભાઇઓ 
ટેક્સટાઇલ ક્ષેત્રે સંકળાયેલા છે. સુરતમાં ટેક્સટાઇલ ક્ષેત્રે ૧૮ લાખ લોકોને સીધી 
રોજગારી મળે છે ત્યારે અમેરિકાના ભારત પર ટેરિફને કારણે લાખો લોકોની 
રોજગારી પર પણ અસર વર્તાશે. હાલ અમેરિકા દ્વારા વિયેતનામ સાથે ટ્રેડ ડીલ 
થઇ ગઇ છે. વિયેતનામથી એક્સપોર્ટ થતી પ્રોડક્ટ પર ર૦ ટકા ટેરિફ છે ત્યારે 
ભારત પર લાગેલા ટેરિફને કારણે વિ યેતનામને ટેક્સટાઇલના એક્સપોર્ટમાં 
લાભ થવાની સંભાવના છે. બાંગ્લાદેશથી અમેરિકા ખાતે એલ.ડી.સી. (લિસ્ટ 
ડેવલપ કન્ટ્રી) પ્રમાણે ટેક્સટાઇલનું એક્સપોર્ટ થાય છે. આ સંદર્ભે આવનારા 
દિવસોમાં અમેરિકા બાંગ્લાદેશ પર કેટલો ટેરિફ લાદે છે તેના પર ટેક્સટાઇલનું 
એક્સપોર્ટ નિર્ભર કરે છે. અમેરિકા જો બાંગ્લાદેશ પર ભારતથી ઓછો ટેરિફ 
લાદશે તો ભારતથી ટેક્સટાઇલના એક્સપોર્ટમાં ચોક્કસપણે ઘટાડો થવાની 
સંભાવના છે.

અમેરિકન ટેરિફથી ગારમેન્ટ એક્સપોર્ટ અને સુરતના કાપડ 
ઉદ્યોગ પર ગંભીર અસરની સંભાવનાઃ વિજય મેવાવાલા
ચેમ્બર ઓફ કોમર્સના તત્કાલીન પૂર્વ પ્રમુખ વિજય મેવાવાલાએ જણાવ્યું હતું કે, 
અમેરિકા દ્વારા ભારત પર રપ% ટેરિફ અને પેનલ્ટી લગાવાની જાહેરાતની સૌથી 
ગંભીર અસર ભારતમાંથી થતાં ગારમેન્ટ એક્સપોર્ટ પર જોવા મળશે. તેમણે 
જણાવ્યું હતું કે, ચીનની સરખામણીએ ભારતનો ટેરિફ અત્યાર સુધી ઓછો 
રહ્યો છે તેમ છતાં પણ મેન મેઇડ ફાઇબર (MMF) ટેક્સટાઇલના એક્સપોર્ટમાં 
ઘટાડો થવાની પૂરી શક્યતા છે. સુરત હોમ ટેક્સટાઇલ અને ફેબ્રિકનું મોટું 
ઉત્પાદન કેન્દ્ર છે. દેશમાં બનતા ગારમેન્ટ્સમાં મોટા પાયે સુરતનું ફેબ્રિક વપરાય 
છે, ત્યારે અમેરિકાના ટેરિફના પગલે સુરતની ટેક્સટાઇલ ઇન્ડસ્ટ્રી પર તેની 
સીધી અસર થવાની સંભાવના છે. ભારતના કુલ એક્સપોર્ટમાંથી લગભગ ૩૦ 
ટકા એક્સપોર્ટ એકલા અમેરિકામાં થાય છે. મોટા ભાગના આંતરરાષ્ટ્રીય બાયર્સ 
પણ અમેરિકામાં સ્થિત છે. અત્યાર સુધી જે આયાત શુલ્ક લાગતું હતું, તે હવે 
૧લી ઓગસ્ટથી ડબલ થઇ જશે. જેના કારણે ભારતનાં ઉત્પાદનો અમેરિકામાં 
મોંઘાં બની જશે. 

ટેરિફને કારણે ડાયમંડ, કેમિકલ અને ફાર્મા પ્રોડક્ટના 
એક્સપોર્ટને અસર થશે: સીએ મિતિષ મોદી
ચેમ્બર ઓફ કોમર્સના ખજાનચી સીએ મિતિષ  મોદીએ જણાવ્યું  હતું કે, 
અમેરિકાના ભારત ટેરિફને કારણે ડાયમંડ, જેમ્સ એન્ડ જ્વેલરી તથા સુરતથી 
એક્સપોર્ટ થતા સ્પેશિયાલિટી કેમિકલ અને ફાર્મા પ્રોડક્ટના એક્સપોર્ટને પણ 
અસર વર્તાશે. સુરતમાં ડાયમંડ ઇન્ડસ્ટ્રીમાં ૧૦ લાખ લોકોને રોજગારી મળે છે. 
ટેરિફને કારણે ડાયમંડના એક્સપોર્ટમાં ઘટાડાની સાથે ડાયમંડ પોલિશિંગનું 
પ્રમાણ પણ ઘટી જશે. ભારતથી અમેરિકા ખાતે ફાર્મા પ્રોડક્ટનું એક્સપોર્ટ 
૧૦ બિલિ યન યુએસ ડોલરનું છે. ખાસ કરીને જેનરિક દવાઓનું એક્સપોર્ટ 
વધારે છે. સુરત ઉપરાંત અંકલેશ્વર, વાપી અને દહેજમાં સ્પેશિયાલિટી કેમિકલ 
તથા ફાર્મા પ્રોડક્ટ બને છે અને એક્સપોર્ટ થાય છે, ત્યારે ટેરિફને કારણે 
સ્પેશિયાલિટી કેમિકલ અને ફાર્મા પ્રોડક્ટના એક્સપોર્ટને અસર થશે. મેક્સિકો, 
ચાઇના અને યુનાઇટેડ અરબ એમિરાત જેવા દેશોને હાડમારી છે. ત્યારે બાકીના 
અન્ય દેશો જો એક થઇ જાય તો અમેરિકાએ ટેરિફ સંદર્ભે ફેર વિચારણા કરવી 
પડશે. હવે આવનારા દિવસોમાં ચાઇના, ઇન્ડોનેશિયા, શ્રીલંકા તથા ગલ્ફ કન્ટ્રી 
પર અમેરિકા કેટલા ટકા ટેરિફ લગાવે છે તેના પર સૌની નજર છે. જ્યાં સુધી 
અમેરિકા સાથે ભારત ટ્રેડ ડીલ કરશે નહીં ત્યાં સુધી આ ટેરિફ લાગુ રહેશે એવું 
હાલના તબક્કે જણાઇ રહ્યું છે. આથી ભારતે વહેલી તકે અમેરિકા સાથે ટ્રેડ ડીલ 
કરવી પડશે.

(તસવીર : સતીષ જાદવ)


